
 

 
SOCIJALDEMOKRATSKA PARTIJA BiH 
KANTONALNA ORGANIZACIJA SDP BiH ZDK 
OPĆINSKA ORGANIZACIJA SDP BiH TEŠANJ 
 
 
 
           
                      
                    
 
 
 
 
 
 
 
 
 

O  D  L  U  K  A 
 

o organizovanju i radu Općinske organizacije  
Socijaldemokratske partije 

Bosne i Hercegovine Tešanj 
 
 
 
 
 
 
 
 
 
 
 
 
 
 

  
 
 

 
 

Tešanj, maj 2017. godine 



 2 

Na osnovu člana 158. stav 1. tačka 9. Statuta Socijaldemokratske partije Bosne i Hercegovine, 
usvojenog na 6. redovnom Kongresu Socijaldemokratske partije Bosne i Hercegovine, održan u 
Sarajevu dana 03.10.2015. godine, Općinski odbor OOSDPBiH Tešanj na 8. sjednici održanoj  
_______.2017. godine, donosi  
 

O D L U K U 
o organizovanju i radu Općinske organizacije SDP BiH Tešanj 

 
OPĆE ODREDBE I CILJEVI 

Ĉlan 1. 
 

Ovom Odlukom o organizovanju i radu Općinske organizacije SDP BiH Tešanj (u daljem tekstu: 
Odluka) ureĎuje se  konstituisanje i organizovanje Općinske organizacije SDPBiH Tešanj (u 
daljem tekstu: Općinska organizacija), način rada, izbori, nadležnosti organa Općinske 
organizacije, kompetencije, prava i obaveze, te finansiranje rada Općinske organizacije. 
 

Ĉlan 2. 
 

Općinska organizacija  je osnovni oblik povezivanja i organiziranja članova SDP BiH na području 
općine Tešanj. Članovi SDP BiH povezani u Općinsku organizaciju, organiziraju se i djeluju u 
osnovnim organizacijama SDP BiH i interesnim organizacijama SDP BiH, osnovanim na 
području djelavanja Općinske organizacije. 
 

Ĉlan 3. 
 

Sjedište Općinske organizacije je u Tešnju, ulica Kralja Tvrtka 1. 
 

Ĉlan 4. 
 

Pečat Općinske organizacije je okruglog oblika, prečnika 3 cm, sa znakom SDP BiH (ružom u 
sredini), oko koje je latinicom ispisano: Socijaldemokratska partija Bosne i Hercegovine, 
Općinski odbor SDP BiH Tešanj. 
 
ĈLANSTVO, ORGANIZACIJA I ODNOSI  U OPĆINSKOJ ORGANIZACIJI SDP BiH TEŠANJ 
 

Ĉlan 5. 
 

Članom SDP BiH može postati punoljetan graĎanin Bosne i Hercegovine koji dobrovoljno 
potpiše pristupnicu u osnovnoj ili općinskoj organizaciji potvrĎujući na taj način da prihvata  
Program i Statut SDP BiH, pod uslovom da nije član druge političke organizacije, stranke ili 
partije i da bude donesena odluka o upisu u registar člantva SDPBiH. 
Član SDP BiH u pravilu svoja prava i obaveze, ostvaruje u općinskoj organizaciji prema 
njegovom mjestu prebivališta. 
Članstvo i djelovanje članova SDP BiH u interesnim oblicima organizovanja nije uslovljeno 
prebivalištem. 
          

Ĉlan 6. 
 

Odluku o upisu u registar članstva u SDP BiH, u pravilu donosi Općinski odbor, na prvoj sjednici 
nakon potpisivanja pristupnice, a najkasnije u roku od 60 dana od dana potpisivanja pristupnice. 

Ukoliko odluka iz prethodnog stava ne bude donesena u propisanom roku ili odluka bude 
negativna, potpisnik pristupnice za prijem u članstvo može podnijeti žalbu Statutarnom odboru 
SDP BiH u roku od 15 dana od dana isteka roka iz stava 1. ovog člana, odnosno od dana 
donošenja odluke. 
Prava i obaveze člana SDP BiH stiču se danom donošenja Odluke o upisu u registar, odnosno 
danom konačnosti odluke Statutarnog odbora SDP BiH. 
Općinska organizacija je dužna redovno dostavljati izvještaj o prijemu novih članova 
sekretarijatu SDP BiH, a obavezno jednom u 90 dana, bez obzira da li je izvršen prijem članova 
u tom periodu. 
 

Ĉlan 7. 

O prijemu u članstvo SDP BiH osoba koje su bile članovi rukovodstva i organa drugih političkih 
organizacija ili su bili isključeni iz SDP BiH, odluku donosi odbor odgovarajućeg organizovanja 
SDP BiH. 

Ĉlan 8. 
 

O svim članovima SDP BiH, sekretarijat SDP BiH vodi jedinstveni registar članova. 
Članovima SDP BiH izdaje se članska karta nakon donošenja odluke o upisu u registar članstva, 
odnosno o prijemu u članstvo, od strane Općinskog odbora. 

 
Ĉlan 9. 

 
Član SDP BiH ima prava i obaveze : 

- da učestvuje u kreiranju i ostvarivanju politike SDP BiH; 
- da se pridržava Statuta i Programa SDP BiH; 
- da provodi odluke organa SDP BiH; 
- da se zalaže i aktivno radi na ostvarivanju programskih ciljeva SDP BiH; 
- da svojim djelovanjem i ponašanjem čuva i jača ugled SDP BiH; 
- da se zalaže za unapreĎenje meĎusobnih odnosa i štiti ugled članova SDP BiH; 
- da inicira i učestvuje u aktivnostima SDP BiH; 
- da pridobiva nove članove SDP BiH; 
- da bira i da bude biran/birana u organe SDP BiH; 
- da bude kandidat SDP BiH za predstavničke i izvršne organe vlasti; 
- da pokreće inicijative za rad SDP BiH i njegovih organa; 
- da se sam kandiduje za izbore u postupku kandidovanja; 
- da bude informiran o svim pitanjima i aktivnostima organa SDP BiH; 
- da javno iskazuje svoje mišljenje; 
- da sudjeluje u aktivnostima SDP BiH; 
- da ima pravo na solidarnu pomoć u slučaju potrebe; 
- da redovno plaća članarinu; 
- da se kontinuirano politički obrazuje; 
- da ostvaruje druga prava i izvršava druge obaveze u skladu sa odredbama Statuta SDP 

BiH i odlukama donesenih na osnovu Statuta SDP BiH; 
- da poštuje Etički kodeks koji donosi Glavni odbor SDP BIH. 

 
Članovi SDP BiH uživaju punu slobodu vjerskih uvjerenja, uključujući i slobodu iskazivanja 
vlastitog svjetonazora, kao i slobodu iskazivanja vjerskog, nacionalnog i etničkog identiteta. 

Ĉlan 10. 
 

Član je dužan redovno plaćati članarinu. 
Članarina se koristi isključivo za finansiranje rada općinske organizacije SDP BiH. 
Visina članarine zavisi od vrste primanja i socijalnog stanja svakog člana: 

- za zaposlene; 
- za nezaposlene, učenike, studente i penzionere; 
- za članove koji ostvaruju nadoknade koje proizlaze iz mandata SDP BiH; 
- za članove koji primaju redovnu plaću iz mandata SDP BiH; 
- za uposlneike SDPBiH. 

Obaveze i prava iz prethodnih stavova ovog člana, utvrĎuju se posebnom odlukom Glavnog 
odbora SDP BiH. 
Član može davati materijalnu pomoć SDP BiH u obliku donacija i drugih oblika pomoći u skladu 
sa Zakonom o finansiranju političkih partija. 
Davanjem materijalne pomoći SDP BiH niko ne može ostvarivati dodatna ili posebna prava. 
 

Ĉlan 11. 
 

Član SDP BiH koji nije izmirio dospjelu članarinu na dan raspisivanja unutarpartijskih izbora, 
održavanja konferencija ili Kongresa, ne može učestvovati u izbornim procesima za organe SDP 
BiH kao glasač, kandidat ili delegat Kongresa ili Konferencije. 
Član SDP BiH koji nije izmirio članarinu na dan raspisivanja lokalnih ili općih izbora u Bosni i 
Hercegovini, ne može biti kandidat SDP BiH na izborima za zakonodavne organe vlasti bilo 
kojeg nivoa, odnosno za pozicije u organima izvršne vlasti ili drugim pozicijama koje se imenuju 
na prijedlog SDP BiH.                                                                    

Ĉlan 12. 
 

Članstvo u SDP BiH prestaje: 
- istupanjem člana iz SDP BiH (pisanom izjavom, aktom povrata članske iskaznice ili 

drugom javnom radnjom ili postupkom kojim se nedvosmisleno manifestira volja 
prestanka članstva u SDP BiH); 

- brisanjem iz evidencije članstva SDP BiH; 
- isključenjem iz članstva SDP BiH. 

Ĉlan 13. 
 

Član SDP BiH briše se iz evidencije članova SDP BiH u slučaju: 
- učlanjenja u drugu političku stranku/partiju; 
- kandidovanja na listi druge političke stranke/partije, nezavisnoj listi ili kao nezavisni 

kandidat bez saglasnosti organa SDP BiH; 
- prelaska u samostalne poslanike odnosno vijećnike/odbornike; 
- ukoliko u procesu reevidencije članstva koji organizuje Glavni odbor ili Općinski odbor, 

ne potvrdi svoje članstvo u SDP BiH; 
- ako godinu dana ne plaća članarinu i ako svoju obavezu ne izvrši u roku od 30 dana od 

dana dostavljanja pisanog upozorenja. 
Odluku o brisanju iz evidencije donosi Općinski odbor. 
Član SDP BiH može u roku od 8 dana, od dana dostavljanja odluke iz prethodnog stava, uložiti 
žalbu Statutarnom odboru SDP BiH . 
Odluku po žalbi Statutarni odbor SDP BiH dužan je donijeti u roku od 30 dana. 
Do donošenja odluke iz prethodnog stava, prava i obveze člana SDP BiH miruju. 
Odluka Statutarnog odbora SDP BiH je konačna. 

Ĉlan 14. 
 

Protiv člana čije je ponašanje i djelovanje usmjereno protiv odluka bilo kojeg organa u SDP BiH, 
ili nečasnim djelima ili svojim postupcima krši Statut SDP BiH, programska načela i ciljeve, ne 
ispunjava prava i obaveze i kojima šteti ugledu SDP BiH, provodi se partijski postupak. 
Partijski postupak provodi Općinski odbor na vlastitu inicijativu, odnosno na prijedlog za 
utvrĎivanje odgovornosti koji može podnijeti Kantonalni odbor ili Glavni odbor SDP BiH. 
                        

Ĉlan 15. 
 
U partijskom postupku mogu se izreći mjere: 
- opomena; 
- suspenzija sa svih partijskih funkcija do donošenja konačne odluke; 
- isključenje iz SDP BiH. 
Opomena se izriče za povrede člana 9. ove Odluke, kojima je nanesena manja šteta SDP BiH i 
kada se ocijeni da će ta mjera imati pozitivan učinak na daljnje postupke, aktivnosti i djelovanje 
tog člana u SDP BiH. 
Isključenje iz SDP BiH može se izreći članu za teže oblike povreda obaveza iz člana 9. ove 
Odluke, kojima je SDP BiH nanesena znatna šteta. 
Isključenje se obavezno izriče u slučaju kada je član pravosnažno osuĎen na kaznu zatvora u 
trajanju od tri i više godina za krivična djela organizovanog kriminala, privrednog kriminala i 
korupcije. 
Odluku o opomeni, suspenziji sa funkcija ili odluku o isključenju donosi Općinski odbor, odnosno 
nadležni odbor za članove viših organa SDP BiH, odnosno odbor kantonalne organizacije ili 
Glavni odbor SDP BiH. 
 

Ĉlan 16. 
 

Osnova za donošenje odluke je usmena rasprava koju provode ovlaštena lica nadležnog 
organa. 
Odlukom nadležnog organa o provoĎenju partijskog postupka iz člana 14. i 15. ove Odluke, 
utvrĎuju se ovlaštena lica iz sastava organa za provoĎenje usmene rasprave i rok za 
podnošenje izvještaja o rezultatima usmene rasprave sa prijedlogom odluke. 
Odluka o provoĎenju partijskog postupka mora sadržavati obrazloženje i dokaze o povredi 
obaveza koje se stavljaju na teret članu protiv kojeg se partijski postupak vodi. 
Član protiv kojeg se vodi postupak poziva se obavezno na usmenu raspravu bez obzira pred 
kojim organom se postupak vodi. 
Svi organi u prvom i drugom stepenu odlučivanja dužni su, na zahtjev člana protiv kojeg se 
postupak vodi, osigurati prisustvo jednog člana SDP BiH kao njegovu podršku u sporu. 
O usmenoj raspravi vodi se zapisnik sa sadržajem rasprave. Sudionici rasprave mogu tražiti da 
se njihove izjave doslovno unesu u zapisnik. 
O izvještaju sa usmene rasprave i prijedlogu odluke o opomeni, suspenziji sa funkcija ili 
isključenju, vodi se rasprava na nadležnom odboru. 
 

Ĉlan 17. 
 

Odluka o isključenju člana mora biti u pisanom obliku, obrazložena sa poukom o pravu na žalbu 
i dostavljena preporučenom pošiljkom. 
Protiv odluke o isključenju, član može u roku od 30 dana od dana dostavljanja odluke o 
isključenju, izjaviti žalbu Statutarnom odboru SDP BiH, koji je dužan o žalbi odlučiti u roku od 60 
dana. 

Kad odlučuje o žalbi člana protiv kojeg se vodi partijski postupak, Statutarni odbor na svoju 
sjednicu obavezno poziva podnositelja žalbe, te predstavnika tijela koje je donijelo odluku ili traži 
pisano izjašnjavanje tog tijela. 
Odlučujući po žalbi na odluku iz stave 1. ovog člana, Statutarni odbor SDP BiH istu može 
potvrditi ili ukinuti ili vratiti na ponovno odlučivanje. 
Do konačnosti odluke o izrečenoj mjeri, prava i obaveze člana SDP BiH miruju. 
Odluka Statutarnog odbora SDP BiH je konačna. 
 

Ĉlan 18. 
 

Ponovni prijem člana SDP BiH koji je brisan iz registra članstva ili je bio isključen iz SDP BiH, 
moguć je pod uvjetom da zahtjev za ponovni prijem bude podnesen od strane tog lica 
Općinskom odboru SDP BiH i razmatran na odboru općinske organizacije, u kojoj se vodio na 
evidenciji. 
Zahtjev za ponovni prijem u članstvo ne može se podnijeti prije isteka godine dana od dana 
donošenja konačne odluke o isključenju ili brisanju iz evidencije. 
Statutarni odbor SDP BiH dužan je u roku od 60 dana donijeti odluku o zahtjevu za ponovni 
prijem. 
Odlukom o ponovnom prijemu u članstvo SDP BiH člana koji je bio isključen može se ograničiti 
pravo da u periodu do dvije godine od dana ponovnog prijema u članstvo SDP BiH, ne može 
vršiti odreĎene funkcije u SDP BiH ili ispred SDP BiH, te biti imenovan ili izabran u izvršne ili 
zakonodavne organe vlasti. 
 

Ĉlan 19. 
 

Demokratski princip je osnovni način za utvrĎivanje politike SDP BiH i djelovanje organizacija, 
organa i tijela SDP BiH. 
Sve funkcije u SDP BiH jednako su dostupne ženama i muškarcima. 
Svi članovi SDP BiH imaju pravo da pokreću inicijative i postavljaju pitanja organima i nosiocima 
funkcija u SDP BiH koja se odnose na provoĎenje Programa, Statuta i unutarpartijska pitanja na 
način na koji bude propisano aktima Glavnog odbora SDP BIH. 
Organi i nosioci funkcija u SDP BiH su dužni u roku od 30 dana odgovoriti na postavljeno pitanje 
ili upućenu inicijativu. 

Ĉlan 20. 
 

U SDP BiH je dozvoljeno pravo na javno iskazivanja manjinskog mišljenja. 
Član ne može trpjeti posljedice iznošenja manjinskog mišljenja. 
Manjinsko mišljenje ne može biti u suprotnosti sa Programom i Statutom SDP BiH. 
U SDP BiH nije dopušteno institucionaliziranje manjinskog mišljenja u organiziranom obliku, niti 
je dopušteno frakcijsko djelovanje. 
 

Ĉlan 21. 
 

U aktivnostima SDP BiH, na svim nivoima organiziranja i oblicima djelovanja, mogu učestvovati i 
simpatizeri SDP BiH bez prava odlučivanja. 
Općinski odbor i osnovne organizacije SDP BiH su obavezni da najmanje jednom godišnje 
organiziraju javne skupove članova i simpatizera SDP BiH u cilju unapreĎenja akcionog i 
političkog djelovanja. 

Ĉlan 22. 
Rad i djelovanje SDP BiH je javno. 
Javnost rada i djelovanje članstva, organa i SDP BiH u cjelini ostvaruje se na javnim skupovima, 
tribinama, sudjelovanjem na okruglim stolovima i na druge načine, uspostavljajući odnose i 
djelujući na javno mišljenje graĎana, birača, simpatizera i članova SDP BiH. 
Javno djelovanje osigurava se i sjednicama i sastancima organa SDP-a otvorenim za javnost i 
članstvo, konferencijama za novinare, izjavama, saopćenjima za javnost, izdavanjem publikacija 
i časopisa te putem internetskih stranica. 
Organi SDP-a mogu raspravljati i odlučivati bez prisustva javnosti. 
 

Ĉlan 23. 
 

Konferencija i organi u Općinskoj organizaciji odlučuju kada je prisutno više od polovine od 
ukupnog broja delegata, odnosno članova. 
 

Ĉlan 24. 
 

Glasanje u organima SDP BiH u pravilu je javno, osim u slučajevima za koje je Statutom ili ovom 
Odlukom drugačije odreĎeno.   
Izbor organa SDP BiH vrši se tajnim glasanjem izmeĎu više kandidata. 
Mandatni period za sve funkcije, u svim organima SDP BiH i organima svih nivoa organizovanja, 
uključujući i interesne oblike organizovanja, je četiri godine. 
Funkcija Predsjednika na svim nivoima organizovanja SDP BiH, može se obavljati najviše u dva 
uzastopna mandata. 
 

Ĉlan 25. 
 

SDP BiH kao jedinstvena multietnička politička organizacija obuhvata cjelokupno članstvo i sve 
organizacijske oblike SDP BiH na području Bosne i Hercegovine. 
Socijaldemokratska partija Bosne i Hercegovine u pravnom prometu djeluje kao jedna pravna 
osoba. 
SDP BiH kao jedinstvena politička organizacija svoje političko djelovanje i aktivnosti ostvaruje 
putem: 

- organa i tijela SDP BiH, 
- teritorijalnih organizacija SDP BIH: općinska/gradska, kantonalna/regionalna organizacija 

i organizacija Brčko distrikta, sa svojim organima i tijelima i 
- interesno-političkih oblika djelovanja. 

 
OPĆINSKA ORGANIZACIJA SDP BiH TEŠANJ 
 

Ĉlan 26. 
 

Općinska organizacija je osnovni oblik povezivanja i organiziranja članova SDP BiH na području 
općine Tešanj. 
Članovi SDP BiH povezani u Općinsku organizaciju organiziraju se i djeluju u osnovnim 
organizacijama SDP BiH, odnosno interesnim organizacijama SDP BiH osnovanim na području 
općine Tešanj u skladu sa Statutom i ovom Odlukom. 
Područje djelovanja Općinske organizacije odgovara administrativno-teritorijalnom području 
općine Tešanj. 
Općinska organizacija u skladu s Programom i Statutom djeluje samostalno na svom području. 

Općinska organizacija nema svojstvo pravnog lica i djeluje na osnovu ovlaštenja i u skladu sa 
Statutom. 
  

Ĉlan 27. 
 

Organi Općinske organizacije su: 
 

- Općinska Konferencija SDP BiH Tešanj 
- Općinski odbor SDP BiH Tešanj 
- Nadzorni odbor OO SDP BiH Tešanj 
- Predsjedništvo OO SDP BiH Tešanj i  
- Predsjednik OOSDPBiH Tešanj 

 
OPĆINSKA KONFERENCIJA SDP BiH TEŠANJ 
 

Ĉlan 28. 
 

Općinska konferencija SDP BiH Tešanj (u daljem tekstu Konferencija) se organizuje na 
predstavničkom principu.  
Konferencija može biti izborna i izvještajna. 
Izborna konferencija se održava u pravilu svake četiri godine, a izvještajna konferencija poslije 
održanih općih ili općinskih izbora. 
Konferenciju saziva Predsjednik Općinske organizacije: 

- na osnovu odluke odbora Općinske organizacije; 
- na zahtjev 1/3 članova odbora Općinske organizacije ili 
- najmanje 1/3 osnovnih organizacija sa područja Općinske organizacije, i na dnevni red 

stavlja pitanja koja su podnositelji zahtjeva tražili. 
Izuzetno Predsjednik općinske organizacije SDP BiH dužan je sazvati Konferenciju na zahtjev 
Predsjedništva SDP BiH, odbora kantonalne organizacije SDP BiH ili Statutarnog odbora SDP 
BiH. 
Ukoliko Predsjednik općinske organizacije u roku od 20 dana ne postupi prema zahtjevu iz 
prethodnog stava, Konferenciju mogu sazvati predlagači iz prethodnog stava, koji tada 
pripremaju Konferenciju i dogovaraju rukovoĎenje njenim radom.   
 

Ĉlan 29. 
 

Izborna Konferencija općinske organizacije se održava, u pravilu, svake četiri godine. 
Konferenciju saziva Predsjednik općinske organizacije SDP BiH na osnovu odluke Općinskog 
odbora općinske organizacije. 
Odluka iz prethodnog stava sadrži pravila o izboru i broju delegata, prijedlog dnevnog reda, te 
teme i izvještaje za Konferenciju. 

 
Ĉlan 30. 

 
Izvještajna Konferencija općinske organizacije održava se poslije održanih lokalnih odnosno 
općih izbora. 

Ĉlan 31. 
 

Općinski odbor utvrĎuje broj i sastav delegata Konferencije na osnovu prijedloga kandidata koje 
daju osnovne organizacije, vodeći računa o nacionalnoj, spolnoj, socijalnoj i starosnoj strukturi, 
kao i zastupljenosti osnovnih organizacija. 
 

 
Ĉlan 32. 

 
Općinska konferencija SDP BiH Tešanj: 
 

- donosi Program rada općinske organizacije; 
- bira i razrješava Općinski odbor i Nadzorni odbor OO SDP BiH; 
- odlučuje o izvještaju o radu Predsjednika i organa općinske organizacije SDP BiH; 
- donosi Poslovnik o svom radu; 
- raspravlja i odlučuje o izvještaju o radu Općinskog odbora SDP BiH koji podnosi 

Predsjednik OO; 
- odlučuje o izvještaju o radu Nadzornog odbora; 
- u slučaju potrebe odlučuje o povjerenju izabranim članovima u organima općinske 

organizacije SDP BiH; 
- odlučuje o inicijativi za opoziv Predsjednika općinske organizacije; 
- zauzima političke stavove iz nadležnosti općine, i donosi odgovarajuće odluke i 

zaključke. 
 
OPĆINSKI ODBOR SDP BiH TEŠANJ 
 

Ĉlan 33. 
 

Općinski odbor čine: 
- izabrani članovi; 
- članovi po funkciji; 
- kooptirani članovi po odluci Općinskog odbora; 
- članovi po odluci o povećanju broja članova Općinskog odbora. 

Konferencija tajnim glasanjem bira Općinski odbor, vodeći računa o teritorijalnoj, nacionalnoj, 
socijalnoj, polnoj i starosnoj zastupljenosti članova Općinske organizacije. 
U Općinski odbor bira se najmanje 35 % manje  zastupljenog spola, najmanje 35% članova do 
35 godina   starosti, najmanje 10% članova preko 60 godina starosti, vodeći računa o 
srazmjernoj nacionalnoj  zastupljenosti. 
Općinski odbor broji 50 članova. 
Općinski odbor može izmeĎu dvije Konferencije mijenjati i povećati broj članova do 10 %, a u 
slučaju prestanka članstva ili zbog drugih razloga. 
Članovi Općinskog dbora po funkciji su predsjednici osnovnih organizacija i predsjednici 
interesno-političkih oblika organizovanja. 
Na sjednice Općinskog odbora se obavezno pozivaju i učestvuju u radu, bez prava odlučivanja, 
ukoliko nisu članovi Općinskog odbora: rukovodstvo kantonalne organizacije, premijer/ministri u 
vladi kantona, vijećnici u općini, članovi Glavnog odbora, članovi SDP BiH koji obavljaju funkciju 
člana Predsjedništva BiH, Predsjednika/Potpredsjednika Federacije Bosne i Hercegovine, 
poslanici u Parlamentarnoj skupštini Bosne i Hercegovine, Parlamentu Federacije BiH, članovi 
Vijeća ministara Bosne i Hercegovine i članovi Vlade Federacije Bosne i Hercegovine koji žive 
na području općinske organizacije.  

Ĉlan 34. 

 
Općinski odbor SDP BiH Tešanj: 
 

- rukovodi i upravlja organizacijom izmeĎu dvije Konferencije i sastaje se u pravilu 
najmanje jednom u dva mjeseca; 

- provodi Program i Statut SDP BiH i odluke viših organa SDP BiH i razmatra i provodi 
rezultate provedenih anketa i referenduma; 

- bira i razrješava Predsjedništvo, potpredsjednike i sekretara općinske organizacije; 
- donosi godišnji Plan rada i razmatra izvještaj o realizaciji; 
- organizira i provodi izborne aktivnosti na području općine i vrši analizu ostvarenih 

rezultata; 
- prikuplja samokandidature članova i prijedloge kandidata iz osnovnih i interesnih 

organizacija i organa općinske organizacije SDP BiH za organe SDP BiH i zastupnike 
SDP BiH u Parlamentarnoj skupštini Bosne i Hercegovine, Parlamentu Federacije Bosne 
i Hercegovine,  kantonalnoj skupštini, te za organe izvršne vlasti na kantonalnom, 
entitetskom i državnom nivou i dostavlja ih nadležnim višim organima SDP BiH na daljnje 
odlučivanje; 

- utvrĎuje kandidate SDP BiH za organe zakonodavne i izvršne vlasti jedinica lokalne 
samouprave, tajnim glasanjem izmeĎu više kandidata koji su se samokandidovali ili su 
evidentirani i predloženi od općinskih i interesnih organizacija i organa općinske 
organizacije u skladu sa članom 69. Statuta i izbornim zakonodavstvom Bosne i 
Hercegovine; 

- zauzima političke stavove o pitanjima iz svoje nadležnosti; 
- donosi odluku o organiziranju općinske organizacije; 
- razmatra godišnji izvještaj o radu interesnih oblika djelovanja, te promovira i podstiče 

njihov rad; 
- donosi Poslovnik o svome radu; 
- donosi Odluku o brisanju iz evidencije i isključenju; 
- najmanje jednom godišnje razmatra rad članova općinskog vijeća općine koji su članovi 

SDP BiH i predstavnika SDP BiH u lokalnoj administraciji i organima koje bira skupština, 
te o tome zauzima stavove i donosi odluke; 

- razmatra i odreĎuje se prema stavovima, prijedlozima i inicijativama koje dolaze iz 
savjeta, odbora i interesnih oblika, foruma, na prvoj sjednici po dobijanju stavova, 
prijedloga i inicijativa; 

- najmanje jednom godišnje analizira rad osnovnih organizacija sa svog područja; 
- može donijeti Odluku o kooptiranju ili proširenju novim članovima u skladu sa odredbama 

ovog Statuta. 
- razmatra izvještaj o finansijskom poslovanju i utvrĎuje finansijski plan; 
- donosi odluku o osnivanju osnovnih i interesnih organizacija; 
- upravlja imovinom SDP BiH u Općinskoj organizaciji; 
- donosi odluku o raspuštanju osnovnih i interesnih organizacija zbog neostvarivanja 

programskih i političkih ciljeva SDP BiH. 

Ĉlan 35. 
 

Općinski odbor  može formirati savjete, fondove, projektne radne grupe i druge oblike u koje se 
povezuju socijalne i interesne grupacije ili pojedinci – članovi, simpatizeri u dijaspori, 
nezaposleni, penzioneri, borci, zdravstveni radnici, radnici u oblasti obrazovanja i kulture, 
poslodavci i drugi kao oblike svog rada i djelovanja, za pojedine oblasti, a u cilju razmatranja i 
utvrĎivanja stavova po odreĎenim pitanjima. 
Odluku o organizovanju i načinu rada tijela iz stava 1. ovog člana  donosi Općinski odbor. 
 

Ĉlan 36.  
 

Predsjednik Općinske organizacije saziva Konstituirajuću sjednicu Općinskog odbora u roku od 
30 dana od dana održavanja Konferencije. 
 

Ĉlan 37. 
 

U cilju osiguranja jedinstvenog djelovanja SDP BiH, Općinski odbor je dužan da svoje političke 
stavove i zaključke temelji na Programu i Statutu i stavovima Glavnog odbora SDP BiH. 
Općinski odbor obavezan je da provodi stavove, odluke i zaključke Kantonalnog odbora, a 
osnovne organizacije koji se odnose na politička, ekonomska, socijalna i druga pitanja na nivou 
kantona, odnosno koja su u nadležnosti kantona. 
U slučaju da Općinski odbor smatra da se stavovima, odlukama i zaključcima kantonalnog 
organa SDP BiH narušavaju prava graĎana iz domena lokalne samouprave, može pokrenuti 
postupak ocjene statutarnosti donesenih odluka kod Statutarnog odbora SDP BiH. 
 

Ĉlan 38. 
 

Općinski odbor radi u sjednicama. 
Sjednice Općinskog odbora mogu biti redovne i hitne, a po potrebi se mogu održavati svečane i 
komemorativne, što se reguliše poslovnikom. 
 

Ĉlan 39. 
 

Sjednice Općinskog odbora SDP BiH održavaju se, u pravilu, najmanje jednom u dva mjeseca. 
Sjednice saziva Predsjednik Općinske organizacije, a u slučaju njegove spriječenosti jedan od 
potpredsjednika, kojeg ovlasti Predsjednik. 
Na zahtjev Predsjedništva Općinske organizacije ili 1/3 članova Općinskog odbora, Predsjednik 
Općinske organizacije je dužan sazvati hitnu sjednicu Općinskog odbora i na dnevni red staviti 
pitanja koja su podnositelji zahtjeva tražili. 
Ukoliko Predsjednik Općinske organizacije ne sazove sjednicu u roku od 20 dana, sjednicu 
saziva ovlašteni predstavnik podnositelja zahtjeva, koji predlaže dnevni red i predsjedava 
sjednicom. 
 

Ĉlan 40. 
 

Općinski odbor SDP punovažno odlučuje ako sjednici prisustvuje većina od ukupnog broja 
članova odbora, a odluke donosi natpolovičnom većinom prisutnih članova, izuzev odluka za 
koje je ovom Odlukom ili Statutom utvrĎeno drugačije. 

Ĉlan 41. 
 

Ukoliko član Općinskog odbora neopravdano ne bude prisutan tri puta uzastopno na 
sjednicama, Općinski odbor može oduzeti dvotrećinskom većinom prisutnih, mandat navedenom 
članu. 
 
PREDSJEDNIŠTVO OO SDP BiH TEŠANJ 
 

Ĉlan 42. 
 

Predsjedništvo općinske organizacije čine članovi koje bira Općinski odbor na svojoj 
konstituirajućoj sjednici i članovi po funkciji. 
Članovi Predsjedništva Općinskog odbora su po funkciji i načelnik i predsjednik Kluba vijećnika. 
Općinskom organizacijom izmeĎu dvije sjednice Općinskog odbora rukovodi Predsjedništvo 
Općinskog odbora kojeg čine: predsjednik, tri potpredsjednika, sekretar i osam članova koje bira 
Općinski odbor. 
Predsjedništvom Općinskog odbora rukovodi i predsjedava Predsjednik Općinske organizacije. 
Kooptiranje i povećanje broja članova Predsjedništva Općinskog odbora vršit će se u skladu sa 
odgovarajućim odredbama Statuta, koje se odnose na Predsjedništvo SDP BiH. 
Kod izbora potpredsjednika, sekretara i članova Predsjedništva Općinskog odbora, Općinski 
odbor je dužan, gdje god je to moguće, voditi računa o nacionalnoj, dobnoj i spolnoj strukturi, a u 
skladu sa Statutom. 
Predsjednik, potpredsjednici i sekretar općinske organizacije ne mogu u isto vrijeme biti 
Predsjednici, potpredsjednici ili sekretari organizacija ili interesnih oblika SDP BiH na bilo kojem 
nivou organizovanja. 
 

Ĉlan 43. 
 
Predsjedništvo OO SDP BiH Tešanj: 
 
- sastaje se najmanje jednom mjesečno; 
- raspravlja o aktuelnim pitanjima i problemima općine te predlaže Općinskom odboru 

utvrĎivanje političkih ocjena i političkih stavova; 
- podstiče stranačko i interesno organizovanje članova i obezbjeĎuje uslove za njihovo 

djelovanje; 
- koordinira rad osnovnih organizacija i interesnih oblika organizovanja na području općine; 
- donosi političke stavove u skladu sa Programom SDP BiH za jedinicu lokalne samouprave 

izmeĎu dvije sjednice Općinskog odbora; 
- organizira i provodi kampanju na području svoje općine/grada; 
- brine o informiranju unutar Općinske organizacije  i donosi odluku o pokretanju internog 

glasila; 
- donosi odluke o provoĎenju politike upravljanja imovinom SDP BiH u Općinskoj organizaciji; 
- donosi Poslovnik o svom radu; 
- predlaže izborni štab; 
- analizira provoĎenje izbornih ciljeva i izborne strategije Općinske organizacije; 
- koordinira rad kluba vijećnika SDP BiH Tešanj i nosilaca funkcija u izvršnoj i zakonodavnoj 

vlasti općine Tešanj u cilju ostvarivanja politike SDP BiH; 
- formira svoja radna tijela u skladu s Poslovnikom; 
- razmatra prijedlog kadrovske komisije koju usvaja Općinski odbor; 
- u hitnim slučajevima može donositi odluke iz nadležnosti Općinskog odbora koje je dužan 

podnijeti na verifikaciju na prvoj narednoj sjednici Općinskog odbora; 

- obavlja i druge poslove koje mu povjeri Općinski odbor iz svoje nadležnosti. 
 

Ĉlan 44. 
 

Predsjednik Općinske organizacije ujedno je i Predsjednik Općinskog odbora. 
Predsjednik Općinskog odbora saziva i vodi sjednice Općinskog odbora i Predsjedništva i brine 
se o provoĎenju odluka, te u skladu s ovlaštenjima, predstavlja općinsku organizaciju. 
Predsjednik Općinskog odbora  dužan je najmanje jednom godišnje Općinskom odboru i 
članstvu podnijeti izvještaj o svom radu. 
Predsjednik Općinskog odbora predstavlja i zastupa općinsku organizaciju, a u slučaju njegove 
spriječenosti ili odsutnosti, potpredsjednik kojeg ovlasti Predsjednik općinske organizacije. 
 
PREDSJEDNIK OO SDP BiH TEŠANJ 
 

Ĉlan 45. 
 
Predsjednika Općinske organizacije biraju članovi SDP BiH na neposrednim izborima na 
području općinske organizacije, u skladu sa Statutom SDP BiH, odlukama organa SDP BiH i 
Pravilima o izboru Predsjednika, koja donosi Glavni odbor. 
Mandat Predsjednika Općinske organizacije traje četiri godine i na tu funkciju može biti izabran 
najviše dva uzastopna četverogodišnja mandata. 
Predsjednik općinske organizacije i članovi organa općinske organizacije, mogu biti samo 
članovi SDP BiH, koji imaju prebivalište na području djelovanja općinske organizacije. 
Svi organi općinske organizacije, osim Predsjednika, donose poslovnik o svom radu. 
 

Ĉlan 46. 
 

Izbore za Predsjednika Općinske organizacije provode izborna tijela SDP BiH u skladu sa 
odredbama Statuta i Pravilima koje donosi Glavni odbor. 
Članovi izbornih komisija Općinske organizacije ne mogu biti kandidati za Predsjednika za bilo 
koji nivo organizovanja SDP BiH. 

 
Ĉlan 47. 

 
Predsjednik Općinske organizacije može prije isteka mandata podnijeti ostavku. 
Podnošenjem ostavke raspisuju se prijevremeni izbori za Predsjednika Općinske organizacije, u 
skladu sa odredbama Statuta koje se odnose na Predsjednika SDP BiH. 

 
Ĉlan 48. 

 
Mandat izabranom Predsjedniku na prijevremenim izborima traje do potvrĎivanja rezultata 
redovnih izbora za Predsjednika općinske organizacije. 
 

Ĉlan 49. 
 

U slučaju izglasavanja nepovjerenja Predsjedniku Općinske organizacije od strane Općinskog 
odbora, održavaju se prijevremeni izbori. 

Ĉlan 50. 
 

Odredbe Statuta koje se odnose na način postupanja u slučaju prestanka mandata Predsjednika 
SDP BiH prije isteka perioda na koji je izabran, shodno se primjenjuju i na prijevremeni 
prestanak mandata Predsjednika Općinske organizacije. 

 
Ĉlan 51. 

 
Predsjednik OO SDP BiH Tešanj: 
 
- saziva i vodi sjednice Općinskog odbora; 
- brine o provoĎenju Odluka, te u skladu s ovlaštenjima predstavlja Općinsku organizaciju; 
- jednom godišnje Općinskom odboru podnosi Izvještaj o svom radu; 
- osigurava jedinstvo djelovanja svih organa SDP BiH Tešanj; 
- saziva Konferenciju na osnovu Odluke i Statuta, kad ocijeni da je to neophodno zbog grubog 

narušavanja statutarnih i programskih odredbi; 
- saziva predsjednike osnovnih i interesnih organizacija kada ocijeni to potrebnim; 
- rukovodi Predsjedništvom Općinskog odbora; 
- obavlja i druge poslove u skladu sa ovom Odlukom i Statutom; 
- u hitnim slučajevima može donijeti Odluke iz nadležnosti Predsjedništva koje je dužan 

podnijeti na verifikaciju Predsjedništvu na prvoj narednoj sjednici; 
- u slučaju spriječenosti Predsjednika da obavlja, gore navedeno, Predsjednik svoje ovlasti će 

prenjeti na jednog od potpredsjednika. 
 
 
POTPREDSJEDNICI OO SDP BiH TEŠANJ 
 

Ĉlan 52. 
 

Općinska organizacija ima tri (3) potpredsjednika. Bira ih Općinski odbor na mandat od četiri (4) 
godine. 
Kod izbora potpredsjednika, Općinski odbor je dužan, gdje god je to moguće, voditi računa o 
nacionalnoj, dobnoj i spolnoj strukturi, a u skladu sa Statutom BiH.  
Potpredsjednici se zadužuju za pojedina područja ostvarivanja Okvirnog Programa rada (Plana 
rada) Općinske organizacije. 
Potpredsjednici za svoj rad odgovaraju Općinskom odboru.  
 
 
SEKRETAR OO SDP BiH TEŠANJ 
 

Ĉlan 53. 
 

Sekretar općinske organizacije SDP BiH se stara o provoĎenju odluka i zaključaka Općinskog 
odbora, Predsjednika i Predsjedništva, pomaže Predsjedniku, potpredsjednicima, osnovnim 
organizacijama i interesnim oblicima u pripremi sjednica organa i organizovanju njihovog 
akcionog i političkog djelovanja, ostvaruje redovnu komunikaciju sa članstvom SDP BiH i prati 
ostvarivanje njihovih prava i obaveza, organizuje voĎenje administrativno-finansijskih poslova i o 
svom radu izvještava Predsjedništvo i Općinski odbor. 

NADZORNI ODBOR OO SDP BiH TEŠANJ 
 

Ĉlan 54. 
 

Nadzorni odbor Općinske organizacije (u daljem tekstu Nadzorni odbor) broji pet (5) članova, 
koje bira Općinska konferencija na četiri godine. 
Nadzorni odbor nadzire statutarnost rada organizacije i izabranih organa. 
Nadzorni odbor na prvoj sjednici bira predsjednika i zamjenika predsjednika Nadzornog odbora. 
Članovi Nadzornog odbora ne mogu istovremeno biti članovi nijednog drugog organa i tijela 
Općinske organizacije, osim Konferencije. 
Odluke Nadzornog odbora su obavezni da sprovode organi Općinske organizacije na koje se 
odnose. 
Predsjednik Nadzornog odbora redovno se poziva na sjednice Općinskog odbora. 
Na rad Nadzornog odbora primjenjuju se odredbe Statuta SDP BiH koje regulišu rad Nadzornog 
odbora SDP BiH. 
 

Ĉlan 55. 
 

Nadzorni odbor OO SDP BiH Tešanj: 
 
- ocjenjuje zakonitost rada Općinske organizacije i njenih organa i nadzire finansijsko 

poslovanje, 
- ocjenjuje statutarnost odluka i drugih akata Općinske organizacije i njenih organa  

 
Ĉlan 56. 

 
Osnovni oblici organizovanja u Općinskoj organizaciji su osnovne i interesne organizacije. 
 
 
 
OSNOVNA ORGANIZACIJA SDP BiH 

Ĉlan 57.   
                                                                    

Osnovna organizacija SDP BiH (u daljem tekstu osnovna organizacija) je oblik organizovanja 
članova SDP BiH u okviru općinske organizacije koja obuhvata područje jedne mjesne zajednice 
čije su granice utvrĎene Statutom jedinice lokalne samouprave. 
Osnovna organizacija osniva se ako na mjesnom području na kome će politički djelovati, ima 
najmanje 10 članova SDP BiH. 
U okviru jedne mjesne zajednice zavisno od broja članova i veličine osnovne organizacije, mogu 
se organizovati više osnovnih organizacija što se reguliše odlukom o Općinskog odbora. 
Zavisno od broja članova za prostor više mjesnih zajednica može se osnovati jedna osnovna 
organizacija, što se reguliše odlukom Općinskog odbora. 
Općinski odbor može donijeti odluku o raspuštanju osnovnih i interesnih organizacija zbog 
neostvarivanja programskih i političkih ciljeva SDPBiH. 
Članovi raspuštene organizacije imaju pravo žalbe Općinskom odboru i višim organima u skladu 
sa Statutom. 
Do izbora novih organa Predsjedništvo Općinskog odbora imenuje povjerenika koji je dužan u 
roku od trideset (30) dana organizirati Konferenciju. ODBOR 
 
CRVENO NIJE DEFINISANO STATUTOM ??? 

Ĉlan 58. 
 

U skladu sa Programom rada Općinske organizacije osnovna organizacija utvrĎuje Operativni 
program rada. 
U skladu s tim osnovna organizacija je obavezna najmanje jednom u dva mjeseca sazivati 
sastanke Predsjedništva osnovne organizacije i na njima razmatrati najvažnija aktuelna pitanja 
za život graĎana na prostoru mjesne zajednice i općine Tešanj i afirmisati političke ciljeve 
SDPBiH. 

 
Ĉlan 59. 

 
Osnovna organizacija djeluje na mjesnom području u skladu sa odlukom Općinskog odbora, bira 
predsjednika, zamjenika predsjednika, sekretara i blagajnika, a po potrebi i predsjedništvo 
osnovne organizacije od 1 i više članova koji su odgovorni Općinskom odboru odnosno 
Predsjedništvu Općinske organizacije. 
Predsjedništvo je obavezno upoznati osnovnu organizaciju s aktivnostima i donesenim 
odlukama na prvoj narednoj sjednici osnovne organizacije.            
Ukoliko Predsjedništvo Općinske organizacije utvrdi da nije moguće organizovati izbore u 
osnovnoj organizaciji, može imenovati povjerenika za tu organizaciju. 
Osnovna organizacija učestvuje u svim raspravama o ključnim političkim pitanjima Bosne i 
Hercegovine, kao i o svim ključnim pitanjima SDP BiH, formuliše pitanja, prijedloge i inicijative 
koji se mogu uputiti svim organima SDP BiH, uključujući i Kongres, evidentira i ističe kandidate 
za sve funkcije u SDP BiH kao i za funkcije u predstavničkim i izvršnim organima i razmatra 
izvještaje i programe rada općinskih organizacija SDP BiH. 
U radu osnovne organizacije učestvuju članovi SDP BiH, koji imaju prebivalište na području 
djelovanja osnovne organizacije. 
Osnovnu organizaciju čine svi članovi i ona se održava najmanje jedanput godišnje 
Sastanke osnovne organizacije saziva i njima predsjedava predsjednik osnovne organizacije 
SDP BiH. 
Stručno-tehničku pomoć u organiziranju i radu osnovne organizacije pruža Predsjedništvo i 
sekretar općinske organizacije SDP BiH.                                                
Osnovnu organizaciju čine svi članovi i ona se održava najmanje jedanput godišnje. 
 

Ĉlan 60. 
 

Osnovna organizacija i Predsjedništvo Općinskog odbora će se meĎusobno redovno informisati 
o novoprimljenim članovima SDPBiH sa tog područja.  
Isto se odnosi i na odredbu o prestanku  članstva u SDPBiH. 
 

Ĉlan 61. 
 

Osnovna organizacija je obavezna najmanje jednom godišnje podnijeti izvještaj o svom radu 
Općinskom odboru SDPBiH Tešanj. 

INTERESNA ORGANIZACIJA 
 

Ĉlan 62. 
 

Interesni oblici organizovanja u Općinskoj organizaciji sa posebnim statusom u skladu sa 
Statutom SDPBiH  su: 
- Forum mladih SDPBiH Tešanj 
- Forum žena SDPBiH Tešanj 
- Forum seniora SDPBiH Tešanj 
- Forum sindikalnih aktivista SDPBiH Tešanj 
Svi navedeni oblici organizovanja su sastavni dio Općinske organizacije i dužni su se pridržavati 
Okvirnog Programa rada Općinske organizacije, Odluke o organizovanju i radu i Statuta. Svi 
forumi organizovani na interesnom principu imaju svoje organizacione forme djelovanja i biraju 
rukovodstvo foruma usklaĎeno s odredbama ove Odluke. 
 
 

Ĉlan 63. 
 

Interesne organizacija Općinske organizacije imaju rukovodstvo koje čine: predsjednik, 
potpredsjednik, sekretar i Predsjedništvo interesne organizacije koje broji 5-7 članova. 
 

Ĉlan 64. 
 

Interesna organizacija u sastavu Općinske organizacije obavezna je najmanje jednom godišnje 
podnijeti izvještaj o svom radu Općinskom odboru. 
 

Ĉlan 65. 
 

Na rad interesnih organizacija primjenjuju se odredbe Statuta SDP BiH koje regulišu ovu oblast. 
 
 

KLUB VIJEĆNIKA U OPĆINSKOJ ORGANIZACIJI SDP BiH TEŠANJ 
 

Ĉlan 66. 
 

Vijećnici u Općinskom vijeću iz Općinske organizacije formiraju Klub vijećnika radi usklaĎivanja 
svog djelovanja, zauzimanja stavova i voĎenja parlamentarne aktivnosti. 
Stalne članove Kluba vijećnika u Općinskom vijeću Tešanj čine izabrani vijećnici u Općinskom 
vijeću Tešanj iz reda SDP BiH. 
Imenovane (povremeno i/ili stalno) članove Kluba vijećnika čine:  

1. predsjedavajući Općinskog vijeća (u slučaju da član SDP BiH obnaša tu funkciju), 
2. predsjednik Općinske organizacije,  
3. potpredsjednici Općinske organizacije, 
4. predsjednici komisija Općinskog vijeća ili članovi komisija koji nisu vijećnici, 
5. sekretar Kluba,  
6. svi predstavnici općinske izvršne vlasti koji su i članovi SDP BiH, 
7. izabrani predstavnici SDP BiH na drugim nivoima vlasti i  
8. spoljni suradnici – eksperti. 

Ĉlan 67. 
 

Predsjedništvo Općinskog odbora u konsultaciji sa članovima kluba vijećnika bira predsjednika i 
zamjenika predsjednika Kluba iz reda vijećnika. 
Klub vijećnika donosi Poslovnik o svom radu. 
 

 
Ĉlan 68. 

 
Predsjednik Kluba vijećnika je po funkciji član Predsjedništva Općinskog odbora i dužan je 
redovno izvještavati Općinski odbor o radu Kluba, a najmanje jednom godišnje. 
U radu Kluba vijećnika učestvuju nosioci izvršne vlasti ispred SDP BiH i interesnih oblika 
organizovanja kada se raspravlja o pitanjima koja se tiču njihovih nadležnosti, a po potrebi i 
članovi organa Općinske organizacije. 
 
 
ZAVRŠNE ODREDBE 

 
Ĉlan 69. 

 
Danom stupanja na snagu ove Odluke prestaje da važi Odluka o organizovanju i radu Općinske 
organizacije SDPBiH Tešanj broj: 02-250/09 od 16.06.2009. godine i izmjene i dopune Odluke 
usvojene na 12. sjednici Općinskog odbora održanoj 17.11.2013. godine. 
 
 

Ĉlan 70. 
 
U slučaju nedorečenosti odredbi ove Odluke analogijom se primjnjuje Statut SDP BiH. 
 

Ĉlan 71. 
 
Za tumačenje ove Odluke nadležan je Općinski odbor. 
 
 
 
Broj: ________ 
Tešanj, ___________.godine                                                                
 
 
 
                                                                                            Predsjednik OOSDPBiH Tešanj  
                     Senad Subašić                                                                                                                                                                                                                                 


